
GOUVÈNÈ CUOMO ANONSE Y AP VANN E-ZPASS NAN KAT GWO CHENN EPISRI NAN REJYON NÒ A  

 

Kounye a Vwayajè ka Achte Tag nan tout Makèt Tops, Wegmans, Price Chopper, Ak Hannaford atan 

pou Sezon Vwayaj Fèt Chaje Aktivite yo  

 

Gouvènè Andrew M. Cuomo jodi a te anonse gen tag E-ZPass ki pou vann kounye a nan kontwa sèvis 

kliyan tout makèt Tops, Wegmans, Price Chopper ak Hannaford anplis lòt depanè kap vann odetay, sa ki 

fè chofè jwenn yo pi fasilman ankò atan pou sezon vwayaj fèt chaje aktivite yo.  

 

“Apati sezon fèt sa, li vin pi fasil pou Nouyòkè achte E-ZPass kap ekonomize vwayajè tan ak lajan pandan 

yo sou wout la,” te deklare Gouvènè Cuomo. “Ak E-ZPass yap vann kounye a nan sipèmache popilè nan 

tout eta a, Nouyòkè ka achte yo nan depanè sou wout la pandan y ap achte pou fèt yo. Keseswa y ap 

resevwa zanmi ak fanmi ki soti lwen oubyen ap prepare pwop vwayaj pa yo, m espere Nouyòkè pral 

anvizaje posiblite pou yo ajoute yon E-ZPass nan lis shòping yo pou fèt yo” 

 

Prezidan Thruway a, Howard P. Milstein te di konsa, “Pwogram E-ZPass la pèmèt patwon nou yo 

ekonomize plizyè milyon dola ak èdtan ou pa ka konte pandan y ap vwayaje sou Thruway a. Nou pral 

kontinye vann tag yo plis kote pou ede garanti patwon nou yo gen yon aksè konfòtab ak agreyab sou 

premye sipè otowout New York la.”  

 

Tag E-ZPass gen yon valè $25 epi yo aktive nan moman w achte yo. Premye $15 a disponib touswit pou 

itilizasyon toll, epi rès $10 vinn disponib yon fwa tag la anrejistre sou entènèt oubyen nan telefòn. 

 

E-ZPass fè moun fè yon ekonomi senk pousan sou tout toll Thruway a epi yo asepte li nan 15 eta: 

Delaware, Illinois, Indiana, Maine, Maryland, Massachusetts, New Hampshire, New Jersey, New York, 

North Carolina, Ohio, Pennsylvania, Rhode Island, Virginia, ak West Virginia. 

 

Direktè Egzekitif Thruway Authority, Thomas J. Madison, te di konsa, “Latriye avantaj tag tou pare pou 

sèvi sa yo ofri yo fè yo se kado ideyal pou vwayajè ki nan lavi ou pandan sezon fèt sa. Kounye a moun ka 

fè shòping fèt yo aleksteryè tout senpleman ak yon tag E-ZPass y ap ajoute nan lis pwovizyon yo chak 

semèn.”  

Kliyan Thruway E-ZPass ekonomize plis pase $177 milyon nan rabè toll sou 20 lane ki sot pase yo. Jodi a, 

gen apeprè 5,4 vwayaj E-ZPass sou Thruway a chak segond chak jou. 

 

Yo vann E-ZPass kounye a nan plis pase 640 magazen detay san bliye makèt nou site pi wo yo, depanè ak 

stasyon gaz yo, lokal AAA yo, libreri kolèj yo, biwo sekretè meri, konte ak vil yo. 

 

Pou jwenn plis enfòmasyon sou E-ZPass, ale sou www.e-zpassNY.com. 

